
Tairiscint i gcomhair rún ó Pharlaimint na hEorpa maidir le ganntanais leasacháin

Tá Parlaimint na hEorpa,

– ag féachaint do theachtaireacht ón gCoimisiún an 23 Márta 2022 dar teideal ‘Slándáil 
bia a áirithiú agus athléimneacht na gcóras bia a neartú’ (COM(2022) 133 final),

– ag féachaint do Riail 143 dá Rialacha Nós Imeachta,

A. de bhrí go bhfágann an laghdú ar an soláthar gáis ón Rúis go bhfuil ganntanas leasachán 
nítrigine ann agus méadú ar a bpraghas;

B . de bhrí go mbíonn iarmhairtí ar allmhairiú leasachán ón Rúis ag na préimheanna arda a 
éilíonn cuideachtaí árachais chun rioscaí loingseoireachta a chumhdach;

C. de bhrí go ndearna an tAontas allmhairí potais ón mBealarúis a thoirmeasc;

D. de bhrí go bhfuil an staid sin contúirteach do shlándáil bia na hEorpa, atá ag brath den 
chuid is mó ar leasacháin a allmhairítear ón Rúis agus ón mBealarúis;

1. á iarraidh ar an gCoimisiún gan allmhairí eile a chur in ionad na n-allmhairí sin, rud a 
choinneodh ár spleáchas agus a laghdódh an rochtain ar acmhainní Stáit na hAfraice.

2. á iarraidh ar an gCoimisiún tacú le roghanna malartacha atá neamhdhíobhálach don 
chomhshaol, amhail táirgeadh piseánach chun nítrigin a fhosú in ithreacha agus 
táirgeadh áitiúil leasachán orgánach, amhail aoileach (scúr, aoileach) nó díleáiteán 
(meatánóirí);

3. á threorú dá hUachtarán an rún seo a chur ar aghaidh chuig an gComhairle agus chuig 
an gCoimisiún.


